
Resumo: A Reconquista de Vigo ¢ unha tradicién inventada que serve
para exemplificar ben os procesos de evolucién histérica da memoria
colectiva. Algo encadrado nas xestas da guerra da Independencia acaba
sendo un acto de afirmacién viguesa. Unha conmemoracion civico-reli-
xiosa, cos cambios culturais, devén nunha celebracién de festa comunal.
Ao longo de mais de douscentos anos, as autoridades municipais come-
zan sendo as responsables da programacién para seren substituidas pola
sociedade civil.

Abstract: The Reconquest of Vigo is an invented tradition that serves
to illustrate the historical evolution of collective memory. Something
framed within the exploits of the Peninsular War has become an act of
affirmation for Vigo. A civic-religious commemoration, with cultural
changes, has become a communal celebration. The Municipal authori-
ties were initially responsible for organising the programme but were later
replaced by civil society. All this took place over the course of more than
two hundred years.

A programacién da festa da Reconquista de Vigo acostuma comezar, desde
hai anos, cun concerto de musica cldsica na basilica de Santa Maria contra
o mediodia.! O 6 de abril de 1997, a primeira vez que a Asociacién Vecifnal e
Cultural do Casco Vello de Vigo recreou os acontecementos da primavera
de 1809, o0 cego Casimiro ia glosando para o publico as fases mais significa-
tivas do acto teatral. A ocupacidn francesa, o asalto popular pola Porta da
Gamboa, a rendicién invasora e a acciéon de grazas ao Cristo da Vitoria
(Machuca 1997).

Na primeira xornada da ultima ediciéon da festa, cando xa se recollia
o dia, representouse a destitucion da corporaciéon por afrancesada. Catro
dias despois, tivo lugar a Reconquistifia coa participacién das nenas e
nenos escolantes. O propio dia, 28 de marzo, foi escenificado o asalto a un
carro de provisidons na praza do Berbés. O sabado volveu repetirse o cadro
no paseo de Afonso XII. O prato forte quedou para o domingo, coa saida
da milicia e das alarmas das parroquias rurais desde O Berbés e a recreacién
da Reconquista na Porta do Sol, na Porta da Gamboa e no peirao, co cego
da zanfona resaltando algins dos episodios. O alcalde Vazquez Varela e o
comandante francés da praza, Chalot, son os grandes protagonistas indi-
viduais. O pobo vigués, nomeadamente as mulleres, o gran protagonista
colectivo. Tamén se singulariza a Maria da Aurora, o marifieiro Carolo, o
capitan Cachamuifia, o tenente portugués Almeida e a George McKinley,
o escocés que comandaba a fragata britdnica Lively.> A pegada relixiosa
da efeméride vai desaparecendo e isto supdn, talvez, a principal mudanza
acontecida na celebracién.

AS ORIXES DA FESTA

O 11 de xuno de 1809, apenas tres dias despois da batalla vitoriosa de Ponte
Sampaio, o Concello de Vigo, a Xunta de Guerra, constituida na sta sede, e
o conde de Norofia, tras tomar posesion como presidente da Real Audiencia
de Galicia por estar ocupada a cidade da Corufia,? asistiron a un solemne Te
Deum e a unha misa na colexiata. [an acompafiados polo Consello Militar,
polo corpo de Marifia e resto de tropas, asi como por particulares do pobo

1 Concellode Vigo. Programaciéon Reconquista 2025. https: / / www.turismodevigo.org /gl /node / 83813
2 Ver a recreacion oficial en: https: / / www.youtube.com / watch?v=ZABQbdsOjOM
3 Libro de Actas del Ayuntamiento de Vigo de 1809. “Toma de posesiéon del nuevo Presidente de la Real

Audiencia de Galicia el Sr. Conde de Norona”. 26 de maio de 1809. Folios 89-9o. Arquivo Municipal
de Vigo (AMV,).

e numeroso xentio dos arredores. O acto tina como finalidade “tributar al
todo Poderoso las mas reverentes gracias”.*

En marzo do ano seguinte, no primeiro aniversario da Reconquista, cele-
brouse unha misa solemne e a corporacién viguesa acordou convocar o
clero e os gremios para’

...votar para todos los siglos venideros igual festividad en accién de gracias
al todo poderoso implorando la continuacion de sus soberanos ausilios,
a este efecto y para que pueda legitimarse igual solegnidad estableciendo
para ella y por dia festivo el del 28 de Marzo de cada afio como el de
nuestra libertad el que se ha de dedicar enteramente al culto Divino y de
la venerada efigie del Santisimo Christo de la Victoria con la Funcién

mads clasica que se recuerde.

As forzas vivas aproveitaron a xesta bélica para conseguir que por Real
Decreto de 1 de marzo de 1810 se lle concedese o titulo de cidade fiel e leal 4
daquela vila de Vigo “en atencién a los senalados servicios, herdica lealtad
y esforzado denuedo, que han manifestado los vecinos de ella en defensa
de la justa causa de la independencia nacional”.® Con todo, os moitos vai-
véns acontecidos nos seguintes anos e a forte oposiciéon de Tui a recofiecer
tal distincién recaida nunha vila da sta xurisdicién (Estrada Catoyra 1978,
p. 55) obrigaron a Fernando VII a ter que facer unha confirmacién do titulo
outorgado o 22 de novembro de 1819, engadindo o adxectivo de valorosa
aos outros dous xa sinalados. Comezaba asf a ligazdén constante que se faria
entre o feito de armas, o primeiro chanzo nas fazafias viguesas modernas,
e o deber dos descendentes de incrementar a herdanza recibida facendo
valer os dereitos e as bonanzas da urbe. Non deixaba de haber un punto
de melancolia na recompensa. Alcanzdbase esa honra, outrora cargada de
privilexios, nunha altura na que xa nada importante {a reportar, mais ala,
talvez, da breve capitalidade no Trienio Liberal.

Tamén é preciso salientar que, nada mais sair a mar aberto as fragatas
inglesas que levaban as tropas francesas rendidas, comezou unha asafiada
loita polo relato de quen era merecente de mais honra pola toma da praza
(Vallejo e Dominguez 2009, pp. 238-239). O fidalgo Joaquin Tenreiro, acredor

4 Libro de Actas del Ayuntamiento de Vigo de 1809. “Exposicién del Ayuntamiento de Vigo al Rey”. 15 de
xufo de 1809. Folio g8, AMV.

5 Libro de Actas del Ayuntamiento de Vigo de 1810. “Convocatoria para instituir el aniversario de la
Reconquista”. 30 de marzo de 1810. AMV.

6 Farode Vigo. 23/1V /1854, p. 1.

do titulo de conde de Vigo en 1818, serd o impulsor da interpretacién
absolutista que converte o pobo dirixido polos seus sefiores naturais (el
mesmo, co tenente portugués Almeida e o abade de Valadares) no elemento
central e lle atribie ao exército un papel secundario (incluidos Morillo e
Cachamuina) e residual aos ingleses” O cdéengo liberal Manuel Acufia y
Malvar (1811, pp. 18-47), quen fora comisionado pola Junta Central xunto
co tenente coronel Garcia del Barrio e o alférez de navio Pablo Morillo,
recofiece a Tenreiro como lider do cerco ata a chegada de Morillo, quen con-
vence os comandantes ingleses e protagoniza o asalto e entrada na vila coas
sdas tropas, co apoio de Cachamuina, mentres que as alarmas de Tenreiro
e Valadares continan os reforzos galos que chegaban desde Tui. Morillo
(1809), autor do relato oficial que se vai publicar na Gazeta del Gobierno, na
lifa de Acufa, dird que tropa e paisanos se disputaban a gloria do asalto
que el dirixia e esquece toda colaboracién do daquela alcalde-xuiz Vazquez
Varela desde dentro.® Porén o alcalde deixara testemufio, en abril de 18009,
do seu papel e dos paisanos sitiados, asi como dos cercadores comandados
por Tenreiro, que estaban preparados para facilitar o asalto desde o inte-
rior cos fusiles non entregados pertencentes 4 Milicia Honrada.® Tamén
Cachamuifia fai o seu relato, o 4 de abril, péndose como o oficial que dirixe
as operacions, intima a rendicién e mesmo redacta as capitulaciéns e pasa a
ser o gobernador militar da praza seguindo as instruciéns do capitan xene-
ral de Galicia, o marqués de la Romana (Estrada Catoyra 1978).

Curiosamente, o relato que vai ter mais fortuna historiografica inicial,
grazas ao conde de Toreno, sera escrito por alguén que non estivo presente
nos acontecementos. Garcia del Barrio, un dos comisionados da Junta
Central, ataca furiosamente a Cachamuifia, a quen alcuma de inepto, salva
a Morillo, e vai enaltecer o papel de Cayetano Parada y Pérez de Limia,
alcalde do Fragoso, ignorado polos outros relatos, e do abade de Valadares,
en detrimento de Tenreiro; finalmente, asenta unha frase tépica que logo
serd repetida con insistencia “no hubo ingenieros ni artilleros; ningin gene-
ral mando esta empresa, conseguida por ser uno el voto de todos” (Garcia
del Barrio 1811, p. 53).

7 Joaquin Tenreiro Montenegro. Caballero jurisdiccional de varios cotos y lugares de Galicia. Expediente de sus
servicios en varios lugares del reino de Galicia: Juntas de Santiago y Tuy, toma de Vigo... 1809-05-19. Sevilla.
Archivo Histérico Nacional (A.H.N.) Estado, 77, C, 166.

8 Pablo Morillo “reconquistou” Vigo dias veces. A primeira, contra os franceses, o 28 de marzo de
1809. A segunda, cos franceses, o 3 de agosto de 1823.

0 Memorial de Francisco Javier Vdzquez Varela sobre la Reconquista de la Villa de Viigo y el valeroso esfuerzo de
sus naturales. AMV. Leg. EJE 8, Guerra de la Independencia. Reconquista de Vigo, 1808-1809.

Nas décadas que seguiron, a conmemoracién non mudou de xeito subs-
tancial. O cronista oficial vigués, o republicano Rodriguez Elias (1916, p. 195),
deixa anotado o especial realce que tivo a celebracion en 1833 co gallo da
presenza na ria de varios buques de guerra espafois e un inglés, fondeados
na badia por mor da guerra civil portuguesa.

O PERIODO ISABELINO E O SEXENIO REVOLUCIONARIO

A mediados do século xix a celebracién decorria polos mesmos vieiros.
A funcién relixiosa tifia lugar nun dos dias da Pascua inmediata cando
cadraba o 28 de marzo coa Semana Maior (Taboada Leal 1840, p. 201).”° As
veces mesmo cun mes de demora, como en 1854, cando se efectuou o 23 de
abril. Faro de Vigo, que tifia daquela apenas seis meses de vida e, xa que logo,
asistia ao primeiro aniversario da Reconquista, dedicoulle un monografico
que comezaba co Real Decreto de concesion do titulo de cidade 4 vila de
Vigo e proseguia cun relato dos feitos, desde a incorporacién dos mozos ao
rexemento de Ledn en 1808 ata a vitoria de Ponte Sampaio. Continuaba
cunha serie de poemas patridticos e unha escolma de documentos sobre
o sitio e os dias posteriores 4 partida dos franceses. Este relato é completa-
mente debedor da analise histdrica e certificada que encargou elaborar o
Concello de Vigo (Yanez e Lépez 1976, p. 3), en cumprimento da Real Orde
do Ministerio da Guerra de 5 de xaneiro de 1853, ditada para que se lle remi-
tisen todos os documentos relacionados coa guerra da Independencia do
ano 1809. O texto correspdéndese, en gran parte, co relato de Vazquez Varela
e converteuse na version candnica oficial das ultima décadas (Lalo e Bofill
10760) e da propia representacion actual, coas licenzas artisticas e culturais
propias da nosa época.

En pleno bienio progresista, o Concello seguia celebrando a misa solemne
e a procesion do Cristo da Vitoria era moi concorrida grazas 4 abundante
presenza de xentes vidas das aldeas da bisbarra. A misa incluia un sermén
a cargo dun destacado orador sagrado, e o xornal La Oliva, que dirixia o
provincialista e republicano Juan Companel, laidbase, despois de defender
o cardcter civico da funcién, de que non

10 Farode Vigo. 23/1V /1854, pp. 1-4.

se salpicase con ideas liberales propias de la época en que vivimos |[...] se
dirige a un auditorio que tiene dos péginas brillantes en la historia de los

pueblos libres, y que siente que estas se olviden en ciertos dias."

Coincidindo co cincuentenario, o 28 de marzo de 1859 plantouse o fillo
da oliveira orixinaria que habia na colexiata e do que un particular reco-
llera un esgallo en 1800 (G.C.R. 1960). Porén, a meteoroloxia non sempre
era propicia. En vista diso, o Concello acordou mudar de data na ediciéon de
1866 levandoa para un mais calmo primeiro domingo de xufio.”* O cambio
de data non foi ébice para que se seguise celebrando a misa de accién de
grazas o 28 de marzo, nos anos sucesivos e nas décadas seguintes.

A instauracién da monarquia savoiana en xaneiro de 1871 fai que os
republicanos federais aproveiten o aniversario para chamar 4 loita contra
o “usurpador”:

Liberal pueblo de Vigo; acuerdate que siempre fuiste de los primeros en la
pelea cuando se traté de atacar la libertad, que es tu vida; hoy toca a tus
puertas la Democracia, virgen pura que carifosa enjuagara tus ldgrimas...
No permitas no, que los manes de nuestros mayores, vengan a recordar-
nos la obligacion en que estamos de defender nuestras familias y nuestros
hogares, de la atrevida mano de extrangeros usurpadores. Pueblo que-
rido; liberal pueblo de Vigo, que tus hijos todos, cual si fuera uno solo, se

unan siempre para decir como los martires de la Independencia espafiola.

ESPANA PARA LOS ESPANOLES. La Redaccién.

A RESTAURACION AFONSINA

Sen dubida, os primeiros anos da Restauracién déronlle pulo 4 conmemo-
racién e son a sia época dourada. O Concello procuraba velar polo decoro
dos fastos a través de bandos nos que solicitaba dos vecifios a iluminacién
dos balcdns e fiestras das stias casas na noite de vésperas e o engalanado de
colgaduras durante todo o domingo, asi como o despexado das beirarrias
e unha limpeza axeitada das mesmas. O aniversario ocupa as portadas

11 La Oliva: periédico de politica, literatura e intereses materiales. 2 /1V /1856, p. 2.
12 “Pues marzo es un mes de tiempo muy variable, y aun demasiado fresco para arrancar de su

casa 4 esas gentes que van de unas fiestas 4 otras con motivo de devocién 6 solaz”. Faro de Vigo.
28 /111 /1883, p. 2.

13 El Obrero. Periédico republicano federal. 28 /111 /1871, p. 1.

dos xornais entre 1875 e 1886, con algunhas excepciéns. Na primeira data,
cunha secuencia de loas a Espafia —*“la que postré al dguila dominadora”—,
a Galicia —que tivo a “gloria de iniciar la reconquista de la Peninsula”— e
a Vigo —“la primera ciudad en ser reconquistada al francés en Espana”
(Vesteiro 1875). Cantanse o valor dos homes e as pregarias das mulleres,
dos nenos e dos ancidns ao deus das vitorias (Taboada Fernandez 1876),
seguindo o relato redactado en 1853 desde o Concello.

Porén, o paso do tempo diminuira moito o ardor guerreiro e a safia con-
tra o francés:*

Hay coincidencias que no se las explica nadie por mucho que se discu-
rra; una de estas, fue la de que, mientras los boteros saludaban desde el
muelle la salida de los franceses de nuestro puerto en Marzo de 1809, €l
ruido de las dinamitas llamaban a los franceses de 1878, que abordaban a
nuestra ria en la fragata-escuela Flora... y no era la Flora sola, que a poco
rato entraba también a todo vapor, el yath de recreo San Miguel, a cuyo
bordo venia Mr. Julio Verne... Compaginen ustedes las peripecias de la
vida, y diganme el efecto del cuadro que exhibia Vigo, engalanada como
de fiesta al fin, por su reconquista del poder de los franceses, y el que
presentaba un buque de esta nacién, saludando 4 la plaza en premio del

carifio que se profesan Espafia y Francia.

Isto non supufia non agasallar os vencedores. Asi, no 75° aniversario
(1884) nun lugar central da colexiata, na cerimonia da misa solemne do
domingo, estaba un trofeo alegdrico aos heroes da reconquista cun escudo
coroado polo pavilléns de Espafia, Portugal e Inglaterra.”

A meteoroloxia que xa fixera mudar de data a festividade, volveu incli-
nar o Concello a unha nova muda, nesta ocasién cara ao primeiro domingo
de agosto, para facela coincidir coas festas patronais da Virxe da Asuncién.
Non foi sen a oposicién do Faro de Vigo, que temia que os bafiistas, que che-
gaban desde os primeiros do veran, adiasen a sta visita para facela coincidir
co “mes de las fiestas”.*®

Un dos aspectos mais significativos do periodo afonsino € o incremento
do perfil civico e festivo da conmemoraciéon sen mingua da escenografia
relixiosa. En 1878 o redactor de La Concordia resalta que “en la carrera que

14 La Concordia. Diario de Vigo. 4/V1/1878, p. 2.
15 Farode Vigo. 5/ VIIl /1884, p. 2.
16 Farode Vigo. 28 /111 /1883, p. 2.

desde el Placer seguia hasta el paseo, vi en segundo término un arco, dedi-
catoria del ilustre ayuntamiento a los héroes de 1809”.” O propio cronista
oficial Nicolds Taboada Ferndndez (1891, p. 16) deixara constancia de que
sempre se lles rendia unha homenaxe de gratitude e admiraciéon aos heroes
da Reconquista inscribindo o seu nome en grandes carteis pendurados dos
piares da colexiata.

O perfil anovado vai xerar unha paulatina separacién de espazos. Basi-
camente habera tres ambitos: aqueles que van ser reservados para as elites,
aqueles con forte presenza popular, e os compartidos.

Entre os primeiros destacan o Casino de Vigo e a stia escisién, madis selecta
ainda, a Tertulia Recretativa (Martinez Alonso 2013), o Liceo, o Recreo
Artistico e o Gimnasio (Gonzélez Ferndndez 2024, pp. 50-53). Durante as
celebracidns tinan lugar nos seus saldns concertos e bailes de pompa, asi
como a lectura de poemas feitos para a ocasidn e mesmo algunha repre-
sentacién teatral, normalmente nos ultimos dias do evento. Ao baile da
Tertulia de 1878 asistira Jules Verne.”® Tamén acollian as boas familias vigue-
sas o patio e os palcos do Teatro, inaugurado no seu dia polo comerciante
Norberto Velazquez Moreno e xa moi deteriorado, que ofrecia funcién de
zarzuela ou doutras pezas na noite do domingo, ao rematar a procesion.
Desde 1880, na mafia do luns, vai destacar o certame literario-musical, os
primeiros xogos florais da cidade, organizados polo Liceo de Vigo, con
premios ofrecidos por diferentes sociedades, polos xornais Faro de Vigo e
La Concordia, polo Concello e por particulares. Entre os premios non falta-
ban seccidons de poemas 4 reconquista e a Méndez Nufiez, asi como seccidéns
destinadas a ensaios sobre melloras da cidade e da stia economia.’ Pouco
despois, o teatro-circo Tamberlick fa converterse no fogar do certame litera-
rio-musical, que en 1883 contou coa presidencia de honra de Emilio Castelar,>
e en escenario para éperas nos ultimos dias das festas.

Entre os ambitos populares, amén dos pasarrias que acompafaban os
xigantes e cabezudos,** estaban o Campo de Granada e as abas do monte
do Castro que acollian o sabado pola noite unha morea de paisanos que

17 La Concordia. Diario de Vigo. 4/V1/1878, p. 3.

18 Polo seran dera un paseo pola verbena da Alameda e no baile fixo varios brindes en espafiol contes-
tados polo presidente da sociedade, Manuel Barcena. Faro de Vigo. 4/ VI1/1878, p. 2. O cronista deixa
constancia de que se retirou 4s dias da madrugada. La Concordia. Diario de Vigo. 4/V1/1878, p. 3.

19 Farode Vigo.8/VI1/1880, p. 2

20 Farode Vigo. 8/ VIl /1003, p. 2.

21 En 1884 a banda militar percorreu as rtias que ocuparon os franceses e a municipal as que deron
acougo aos que protagonizaron o sitio. Faro de Vigo. 3/ VIIl /1884, p. 2.

ceaban ao aire libre,** sen que faltasen “rosquillas de Ribadavia, empanadas
de ollo-mol, sus correspondientes pipas de vino, la gaita del pais para los del
aturuxo...”,* nin a abundancia de foguetes e queima de arbores e fachadas
pirotécnicas. Xa para a altura de 1880, a verbena sabatina faciase na Ala-
meda e no recheo proximo, abandonando a parte alta da cidade, xa que o
Campo de Granada ficaba reservado para unha feira de gando, na mafia do
luns, con premios para os mellores exemplares.*

O mais importante dos espazos compartidos era o da procesién, no seran
do domingo. A comitiva desde a igrexa enfilaba pola Campucha (hoxe
Méndez Nufiez), saia 4 praza da Constitucién para baixar pola Imperial
(hoxe Joaquin Yanez) e acceder ao ensanche pola ria da Vitoria e subir polo
Ramal (hoxe Colén), para pasar pola ria do Principe* e volver entrar pola
Porta do Sol. Encabezaban o cortexo soldados de cabaleria que fan abrindo
paso, vifian logo os estandartes, incluidas as bandeiras das alarmas do Val
do Fragoso levadas polos descendentes dos que as portaran en 1809, e a
efixie escoltada polo corpo de artilleria, a banda de musica, o clero parro-
quial, as corporaciéns de autoridades civis e militares e os fieis. Desde 1875,
por orde municipal, as mulleres portadoras de candeas marchaban pola
dereita e os homes pola esquerda.?® O gremio de barqueiros do porto encar-
gibase de darlle maior solemnidade ao acontecemento con sete salvas de 21
morteiros. Ao paso pola Porta do Sol queimaban unha fachada de fogos de
cor e, ao volver o Cristo 4 colexiata tirdbanse fogos de campamento.”

A instalacién en Vigo do rexemento Murcia 37, en 1897, fixo que a partir
do ano seguinte se celebrase un desfile militar ao finalizar a misa de cam-
pafia, que primeiro tifia lugar na mafiancifia do domingo e logo pasou 4
do luns.?® Na edicién de 1894, a retreta militar, que se vifia facendo desde
18go percorrendo as rias da cidade, incluia unha carroza cun castelo, ban-
deiras e trofeos militares, e nos costados os nomes de Almeida, Morillo,
o abade de Valadares, Vizquez Varela, Cachamuina, Colombo, Villavi-
cencio e Abeleira.* En 1898, “afo tan fecundo en desastres para nuestra

22 O cronista do Faro de Vigo d4 a cifra de 10000 persoas. 8/VI1/1875, p. 1.

23 La Concordia. Diario de Vigo. 4/V1/1878, p. 3.

24 Farode Vigo. 8/VI1/1880, p. 1.

25 En 1880 foi moi comentado o foco de luz eléctrica traido de Paris polo deputado provincial Lépez de
Neira e que desde o balcén da stia casa no Principe iluminaba o paso da efixie por aquela raa. Faro
de Vigo. 8/V1/1880, p. 2. A festa servia para amosar os progresos materiais da cidade.

26 Farode Vigo. 5/V1/1875, p. 3.

27 La Concordia. Diario de Vigo. 3/ VI1/1875, p. 2.
28 Farode Vigo. 5/ VIl /1808, p. 3.

29 Farode Vigo. 7/ VIl /1804, p. 2.

desdichada patria”, as festas sé duraron dous dias; sabado, tinico con ver-
bena, e domingo ata o final da procesién.*® Tamén desaparecen do programa
dos festexos a misa de campana e o desfile militar.

Un segundo espazo compartido era o campo de regatas (Villaverde
Romadn 2002), se ben uns quedaban no peirao e outros subian a lanchas
e vapores. Iso si, todos desfrutaban da musica de bandas, porque unha {a
no vapor e outra ficaba en terra. Na tardifia do luns, as xentes seguian a
competicidén dos remeiros das sociedades recreativas e tamén competicions
de faluchos. O comun quedaba despois 4 verbena na Alameda.> Desde 1880
engadiuse, promocionado pola sociedade do Gimnasio, o xogo da cucafia
nas explanadas do recheo, tanto maritimas, co pau en horizontal, coma
terrestres, en vertical.

O PRIMEIRO CENTENARIO

Nos anos inmediatamente anteriores as festas tiveran unha gran decaida.
De feito, quedaran reducidas 4s vésperas e ao primeiro domingo de agosto
e remataban coa procesién.* Mesmo desde 1886 a portada do Faro de Vigo
apenas ofrecia unha breve nota ou un poema sobre 1809, e desde 1899 nada;
56 se falaba dun programa de festas vido a menos e con menos dias. Porén,
en 190y o programa ampliouse cunha competicién de atletismo para sufra-
gar o peche do campo de futbol feito no recheo e co estreo, na praza da
Constitucién, do “Himno a Vigo”, composto por Reveriano Soutullo e coa
letra de Pio Lino Cuifias, cantado polos orfedns e polos nenos dos colexios
da cidade.®

O primeiro centenario, inmerso no intento de revitalizar os ardores
patrios danados pola perda dos restos do imperio ultramarino coas glorias da
guerra do francés (Nunez e Iglesias 2009, pp. 328-329), vai ter varias lecturas.
En clave local destaca o orgullo polo moito que medrou a cidade na centu-
ria. Déixao claro o redactor xefe do Faro de Vigo, Angel Bernardez Rodriguez
(1009), cando pon en boca dos seus amigos visitantes que contemplaban

30 Farode Vigo. 7/ VIl /1808, p.3.
31 Farode Vigo. 8/VI1/1875, p. 2.

32 Faro de Vigo. 7/ VIl /1906, p. 1. O mesmo xornal dira “Comenzaron ayer [...] unas cosas que la
Comisiéon de Festejos llama Fiestas de la Reconquista”, e por primeira vez en moitos anos non
sairon as bandeiras da Reconquista na procesién. Faro de Vigo. 2/ VIII /1908, p. 1.

33 Farode Vigo. 6/ VIl /1907, p. 1.

a cidade desde as abas do Castro: “;Pero, esto es todo nuevo!” 3 A cidade
con mais xornais de Galicia, segundo afirma o redactor, a cidade novisima,
rica e anglofila que apostilard anos despois Azana (Villares 2004, p. 348) vai
apostar, firme, pola apertura ao mundo, en plena expansion das industrias
pesqueiras.

En clave de representacidn, refdrzase o cardcter civico-relixioso dos fas-
tos. En efecto, logo de asistir 4 misa solemne, tivo lugar unha procesién
civica desde a praza da Constitucién ata a Porta de Gamboa para descubrir
a lapida conmemorativa na honra dos heroes. A orde protocolaria resulta
interesante: abre unha seccidon da Garda Civil a cabalo; o gremio dos bar-
queiros, tan vinculados ao Cristo, encabeza; os escolantes do rural e da
urbe van diante; as sociedades obreiras, a musica municipal, os orfedns, as
sociedades recreativas, os funcionarios, o corpo consular; os xefes e oficiais;
as autoridades: os parrocos, o Concello, os deputados provinciais, o xefe
militar e o da marina, os cOnsules inglés e portugués. Pecha a banda do
Rexemento de Murcia. Tamén se pensara en invitar o xefe da escuadra
inglesa ancorada na badia, pero as ordenanzas da Royal Navy impediro-
no.»¥ Cémpre salientar que a lapida é impersoal. Non menciona ninguén e
menciona todos os heroes, insignes e humildes, homes e mulleres.

En clave memorial, o rueiro da cidade férase poboando de referencias
aos feitos de 1809. A rda da Vitoria inaugurou o recofniecemento, xusto
4 saida da Porta da Gamboa, cerne da reconquista. Moitos anos despois,
en 1880, sera a quenda do coronel Morillo. En 1882 dabaselle o nome de
Reconquista a unha perpendicular 4 da Vitoria. O comandante militar que
rendeu a praza, o vello fidalgo Juan de Villavicencio, tifia praza de anti-
20.3% En 1804 réndeselle tributo ao tenente portugués Almeida renomeando
a praza das Cebolas. Nese mesmo ano tamén se lle d4 rda ao procurador
Abeleira Menéndez. Co gallo do centenario vai ter ria propia o alcalde
Vizquez Varela. O capitdn Cachamuifia, gobernador militar logo da recu-
peracion da praza, terda que agardar ata 1916. Cayetano Pérez de Limia ata
a democracia para ser honrado con rda en Bouzas, ao igual que as sdas
parentes, as irmas Maria da Aurora e Xosefa Reyes.¥” O primeiro conde de

34 Infelizmente, a perda da coleccidon de La Concordia impide comentar o extraordinario que publicou
o 27 de marzo de 1909. Constaba de 20 paxinas en papel estucado, con “magnificos fotograbados y
dibujos”. Faro de Vigo. 30/111 /19009, p.2.

35 Farode Vigo. 28 /111 /19009, p. 3.

36 Un caso tnico de heroe que perdeu a praza a el dedicada. En 1081 pasou a chamarse praza da Pedra.

37 En 2016 reparouse o erro de traduciéon cometido ao designar a rtia como dos Reis, en 1085. Atldntico
Diario. 8 /111 / 2016.

Vigo, Joaquin Tenreiro Montenegro, e Juan Rosendo Arias Enriquez, abade
de Valadares, nunca chegaron a ter ria ou praza.

Mencién especial merece a memoria escultdrica. O primeiro monumento
conmemorativo construfuse sobre a fonte publica da praza da Princesa,
cunha torre de castelo como simbolo da cidade e un anxo neno coroando
o conxunto. Rodriguez Elias (1016, p. 135) escribe que fora construido “hace
muchos afios”. Desde logo, ese monumento xa existia nas ultimas décadas
do século x1x, ainda que non consta cerimonia algunha sobre el ao longo
do tempo.’® Tratase dunha homenaxe comunal ao triunfo da cidade que
contrasta coa inclinacion pola estatuaria individual predominante en toda
Europa na segunda metade do dezanove, pero que entronca coa lapida ins-
talada na ria da Vitoria. Porén, o Concello, na sta sesién do 29 de maio de
1909, acordou erixir un novo monumento no que deberia figurar en lugar
preeminente Morillo, sen prexuizo de que o acompanasen outros patriotas
destacados naquela xornada.*® O escultor Julio Gonzalez-Pola, que xa fixera
o mausoleo aos repatriados de Cuba no cemiterio de Pereird, foi rapida-
mente encargado, aproveitando que andaba por Pontevedra para facer o
monumento aos heroes de Ponte Sampaio, tamén con Morillo como figura
central. O de Pontevedra tivo mellores padrifios e inaugurouse o 27 de
agosto de 1g11. O de Vigo terd que agardar 38 anos.

O esmorecer das festas que se vifia producindo fixo dar un paso as for-
zas vivas que, animadas desde o Concello, crearon a Asociacién Popular
de Vigo#* para anovalas e darlles pulo. En febreiro de 1911, as autorida-
des municipais, as sociedades recreativas, os empresarios, 0s gremios e 0s
xornais integraron esa Asociacion.# O impulso seria evidente nos anos
seguintes. O novo actor quixo contribuir 4 memoria da Reconquista cunha
medalla conmemorativa que foi declarada condecoracién oficial por Real
Decreto de 2 de xunio de 1914. Era un recofiecemento para os descendentes
dos heroes e para os que se distinguiran na preservacién e honra daqueles
dias. A Asociacién proporia os nomes e o presidente do Consello de Minis-
tros habfaas conceder (Alvarez Blazquez 1960, p. 323). Tamén colleu o relevo

38 Hai un debuxo do monumento no The Illustrated Sporting and Dramatic News de 1885. https: / / www.
vigoe.es / vigo / mas-vigo / las-aguadoras-de-la-fuente-del-angelote /

30 Farode Vigo. 1/VI1/19009, p. 1.

40 Esta asociacién promoveu a celebracion do Dia de Galicia, o 13 de agosto de 1016, cunha romaria
enxebre dedicada a San Paio “fillo da nosa terra” no pazo da Pastora. Os organizadores rogaban

“que cantos sepan falar galego, esquenzan durante o Dia de Galicia calquer outra lengua”. Festas

d’agosto o Dia de Galicia: programa y outras espricacions. https:/ /biblioteca.galiciana.gal /gl /con-
sulta/registro.cmd?id=5426

41 Farode Vigo. 26 /11 /1011, p. 1.

para facer realidade o monumento acordado polo Concello en 1909, pero
non pasou da primeira pedra en 1915 e a posterior construcién do pedestal
na praza de Villavicencio.*

OS TEMPOS REPUBLICANOS

A proclamaciéon da Il Republica foi época de mudanza. A nova constitucion
instauraba un Estado laico. O aniversario da Reconquista, que nos ultimos
anos quedaba reducido ao aspecto relixioso, cunha actividade civica moi
minguada, tifia que verse afectado. A polarizacién ideoldxica en relacion
coa misa solemne e a posterior procesidon do Cristo reflictese na prensa. No
Faro de Vigo daselle relevo, na portada e na contraportada. Saliéntase que
se trata dunha tradicién inveterada que une pasado, presente e futuro no
mellor ronsel maurrasiano; vinculase con 18o09; deféndese o caracter caté-
lico de Vigo; unese este cardcter co progreso material da cidade.® En El
Pueblo Gallego dedicaselle un espazo menor. Recofiécese o arraigo do evento
na cidadania viguesa, pero sen vinculala con 1809 nin co futuro vigués; des-
tacase a orde coa que todo transcorre.*

Para os actos espirituais o ano 1931 foi o mdis critico. A chegada da Repu-
blica, trouxo consigo unha disposicién gobernamental que establecia a non
concorrencia das autoridades publicas 4s procesions, polo que en agosto o
Concello estivo ausente na comitiva e tampouco houbo a consabida ilu-
minaciéon.® Nos dias previos circularon rumores sobre posibles altercados,
por iso Faro de Vigo insistia en que os asistentes permanecesen nos seus
postos “con completa tranquilidad”, porque “Sabemos que las autoridades
se hallan dispuestas a reprimir en el acto cualquiera clase de irreverencia”.#
Ainda que o xornal agardaba que tal cousa non acontecese nunha cidade
de ascendencia liberal. O caso é que houbo pequenos problemas porque os
tranvias non tifan orde de parar ao paso dos fieis, ata que a Garda Civil
impediu o seu paso, e un mozo tirou un fardelo cun rato dentro cando
pasaba o Cristo pola praza da Republica, sendo apadumado e logo detido.+
Houbo un descenso no nimero de mulleres asistentes e unha forte presenza

42 El Pueblo Gallego. 5/ VIl /1928, p. 26.

43 Farode Vigo. 9/ VIl /1032, p. 12; 5/ VIIl /1034, p. 1; 6/ VIII /1035, p. 12.

44 El Pueblo Gallego. 8/ VIl /1033, p. 4; 6/ VIl /1035, p. 2.

45 El Pueblo Gallego. 4/ VIII /1031, p. 8.

46  Faro de Vigo. 2/ VIl /1031, p. 12.

47 Resulta interesante ver o xeito de recollerse o feito nos dous xornais vigueses: “El ptblico se
arrojé inmediatamente sobre dicho individuo que estuvo a punto de ser linchado” Faro de Vigo.

de vecifios do Porto, chegados no tren con duas bandas de musica para
asistir 4 procesioén e a un partido de futbol entre o Celta e o FC Porto. Nos
anos sucesivos todo transcorreu con normalidade, coa ausencia do Con-
cello pero co retorno dos militares, ainda que sé a través da stia banda de
tambores e cornetas, en 1935.45

O deslinde entre o civico e o relixioso non sempre vai ser doado. As
xentes de esquerda vano procurar, as de dereitas non tanto. En todo caso,
hai unha revitalizacién dos eventos civicos, mesmo antes do cambio de
réxime. A efeméride, en marzo de 1931, celebrouse cun banquete de afir-
macién viguesa ao que asistiu o mais selecto da burguesia (Alonso, Bar-
cena, Pereira, Tapias, Fabregas, Curty, Reguenga, Borrajo, Lorenzo, del Rio,
Posada, Nufez etc.), os irmans Gémez Romadn, os xornalistas Jaime Sol4 e
Manuel Fernandez Lema, o secretario municipal Balifio Ledo ou o daquela
pouco conecido oficial Antonio Carrerd. Mandoduselle un telegrama ao
ausente Eijo Garay e acordouse proporlles as autoridades que o 28 de marzo
pasase a ser o Dia de Vigo e erguer un monumento mais espléndido que o
proxectado, para o que se nomeou unha comisién cos arquitectos Jenaro de
la Fuente Alvarez e Manuel Gémez Romén, o pintor e debuxante Benigno
Pereira Borrajo e o secretario municipal Juan Balifio Ledo.#

O banquete volveu repetirse en marzo de 1932, no hotel Moderno. Agora,
aproveitando as flores que adornaban o salén, levdaronse ramos ao monu-
mento de Méndez Nufiez, ao Cristo e 4 oliveira, onde moitos dos presentes
prestaron xuramento de defender Vigo, pondo a man sobre o seu tronco.*
Dous meses despois, os participantes no banquete fundaban a asociacién
Centro de Hijos de Vigo, o 31 de maio,” onde van figurar sobre todo homes
do ambito conservador, non sempre republicanos. Esta serd a encargada de
organizar o programa civil da conmemoracién nos anos seguintes. Recu-
pérase o desfile de xigantes e cabezudos do sdbado e as regatas do luns e
mantense o banquete do 28 de marzo, alcumado de fraternidade viguesa,
coas visitas 4 estatua de Méndez Nunez, ao Cristo e 4 oliveira.’> Engadirase
un baile no serdn nun novo espazo, o parque da Barxa.’

4/ VI /1031, p. 12. “El muchacho resultase agredido por una turba de fanaticos y fanaticas, a quie-
nes aplaudian otros de su especie desde los balcones”. El Pueblo Gallego. 4/ V111 /1931, p. 8.

48 Farode Vigo. 6/ VIl /1935, p. 12.

40 Farode Vigo. 29/111 /1031, p. 1.

50 Farode Vigo. 29/111 /1032, p. 6.

51 Farode Vigo. 1/VI1/1032, p. 5. En abril de 1060 mudaria o nome polo de Centro Vigués. Anuario de
Vigo. 1059-1060, 21, p. 71.

52 El Pueblo Gallego. 20 /111 /1934, p. 8.

53 El Pueblo Gallego. 28 /111 /1035, p. 3.

O mais sonado de todos os eventos de celebraciéon da Reconquista de
Vigo nos tempos republicanos foi o traslado dos restos mortais de Cacha-
muifia ata 0 mausoleo construido no cemiterio de Pereird. Tivo lugar o ¢
de agosto de 1032 e foi protagonizado polo Centro de Hijos de Vigo. Xusta-
mente a mestura de actos relixiosos e civicos que os organizadores impofien,
aducindo disposicidns testamentarias do homenaxeado e a imposicién dos
seus descendentes para aceptar o traslado, provoca a ausencia de repre-
sentacion oficial do Concello e do Goberno Civil (Estévez Rodriguez 1997,
p. 77). A prensa s6 recolle a adhesién dun grupo politico: a Unién Regio-
nal de Derechas. A procesién civica tivo ddas paradas estelares: a Porta
de Gamboa, onde se reconstruiu para a ocasién a porta da muralla, e a
oliveira, onde se lle renderon honores militares decretados polo ministro
de Guerra, Azana.’* O mausoleo de Pereird serd lugar de memoria para que
o Centro de Hijos de Vigo deposite ali un coroa de flores o 28 de marzo,”
como tamén o serd o osario no que repousan as cinzas dos heroes anéni-
mos daquel dia. Cachamuifia desprazaba asi a Morillo como figura central.
Concordaba mais co momento de efervescencia do sentir galego, que se ia
plasmar en decembro coa aprobacién do proxecto de Estatuto de Autono-
mia pola asemblea de municipios.

En 1933 0 homenaxeado serd o tenente Almeida. O Centro colocara
unha placa na praza que levaba o nome do militar portugués coincidindo
coa semana hispano-portuguesa que se estaba a celebrar na cidade.”® En
1036 serdan os indianos e fildintropos Policarpo Sanz e Martin Echegaray
quen reciban a homenaxe.” Desde 1935, o cabodano da Reconquista era
oficialmente o Dia de Vigo, a proposta do Centro e aceptacién do Concello.

A LONGA NOITE FRANQUISTA

En agosto de 1936, tras o golpe de Estado, non se celebrou por “razones jus-
tificadisimas” a procesidon do Cristo para conmemorar solemnemente “la
gesta local de la libertad |...]la epopeya gloriosa de la Puerta de la Gamboa” .58

Ao seguinte, volveu a tradicién aproveitando para pedirlle a vitoria das

54  El Pueblo Gallego. 10 /111 /1032, p. 8.
55 El Pueblo Gallego. 28 /111 /1936, p. 2.
56 Farode Vigo. 28 /111 /1033, p. 12.
57 El Pueblo Gallego. 28 /111 /1936, p. 2.
58 Farode Vigo. 2/ VIl /1036, p. 1.

armas de Espana e da Falanxe.® Desde 1951 quedou establecido o costume
da ofrenda da cidade ao Cristo, no transcurso da misa solemne do primeiro
domingo de agosto.® O franquismo vai soldar ainda mais o cabodano bélico
da manifestacién ao concederlle ao Cristo honores de capitdn xeneral con
mando en praza, en 1957.5 Ao ano seguinte, imporanselle a correspondente
faixa e as insignias propias do emprego.5

A guerra era un bo escenario para reivindicar as fazafias bélicas pasa-
das e reclamar prebendas. Asi o fard o xornalista vigués Fernandez Serra
(1037) lembrando “nuestra victoria racial contra los soldados de Bonaparte”
e “nuestro Méndez Nufiez”, para demandar que “cuando en el mafana se
haga la nueva divisién geogréfica que a un nuevo Estado corresponde, Vigo
[...] no siga siendo considerada como una villa sin importancia”, nunha
nada velada alusién 4 capitalidade perdida.

A afirmacidon viguesa que desde o seu nacemento promoveu o Centro
de Hijos de Vigo vai ter un forte desenvolvemento durante a ditadura. De
feito, pddese dicir que a conmemoracién da Reconquista se vai desligar das
festas do Cristo e cobrar vida propia, arredor da data do 28 de marzo. O dia
pasa a ser festa local. Desde 1952, o banquete de fraternidade sera o escena-
rio do que poderiamos chamar “debate do estado do Concello”. En efecto,
habia un discurso do presidente do Centro coas reivindicacidns viguesas e
unha resposta do alcalde sinalando o feito no ultimo ano e o por facer. Co
gallo do 150 aniversario, o Faro de Vigo dedica unha paxina enteira a glosar

“Ayer, hoy y mafiana. Recuerdo, loa y esperanza de Vigo” no que un dos
fundadores do Centro de Hijos de Vigo, Gerardo Campos (1959), rescata a
figura de Maria da Aurora, e un maxistrado, un enxefieiro e un arquitecto
disertan sobre o presente e o futuro de Vigo desde o punto de vista intelec-
tual, industrial e urbanistico.® A partir de 1966 vaise aproveitar a efeméride
para inaugurar toda unha serie de obras realizadas polo Concello.

A festa civico-relixiosa do 28 de marzo, porque a misa solemne segue
tendo un lugar central, continia a ser organizada polo Centro. Mantéfiense
as ofrendas florais ao Cristo, a Méndez Nufiez, 4 oliveira, ao osario comu-
nal e a Cachamuifia, pero incorporando agora a Carrerd.% Estes dous ulti-
mos personaxes servian para unir as tres reconquistas que glosaba o crego

50 El Pueblo Ga
60 El Pueblo Ga

lego. 1/ V11l /1037, p. 2.
lego. 7/ V111 /1956, p. 3.
61  El Pueblo Gallego. 6/ VIl /1957, p. 5.
62  El Pueblo Gallego. 5/ V11l /1058, p. 3.
63 Farode Vigo. 29/111 /1050, p. 3.

64 El Pueblo Gallego. 29 /111 /1038, p. 4.

Muifios Gonzélez (1936): contra os musulmans, contra os gabachos e contra
os moscovitas. Ou o que os vencedores, como Enrique Lagasca (1939), sina-
laban como as diias independencias:

Era el ideal de Espafia el que inspiraba el soberano esfuerzo que tan
rotundo éxito alcanzd, eran los principios de Religién y Patria [...] Al
cabo de 130 afios el mismo altisimo y depurado ideal inflamo las almas

[...] cuando hordas extranjeras hollaron el solar nacional.

Porén, desde 1942 Carrerd deixa de recibir homenaxe individual. Nos
anos seguintes incorpdranse as homenaxes de coroas nas ldpidas aos heroes
da Porta de Gamboa e ao tenente Almeida, que vai cobrar un especial relevo
coa participacién activa do cénsul portugués tanto diante da lapida coma
no xantar de fraternidade.® Restaurase o costume de abrir a festa co desfile
de xigantes e cabezudos. Por fin, o 3 de agosto de 1947 quedou inaugurado,
na praza de Espafia,*®® o monumento aos heroes da Reconquista, acordado
en 1000.” A partir de entdn, convértese nun novo lugar de memoria no que
o Centro de Hijos de Vigo deposita unha coroa.

Na edicién de 1963 quedou instituido o Premio Reconquista, outorgado
4 Coral Casablanca.® No ultimo ano de vida do ditador, o Centro, agora
chamado Vigués, seguiu patrocinando o evento, se ben reducindo as coroas
a Cachamuina e a Almeida, coa presenza do cénsul, a misa e o xantar.® Ao
ano seguinte, en 1976, o Concello tomou o relevo do Centro como organi-
zador do aniversario, mantendo misa, homenaxe a Almeida e xantar, coa
novidade de que se fixo unha tribuna publica para que os vecinos formula-
sen preguntas sobre o estado da cidade e o alcalde as respondese.”

65 No acto de colocaciéon da coroa na lapida de Almeida, pronunciaban discursos o presidente do
Centro e o cénsul portugués que eran reproducidos na prensa local. Faro de Vigo. 29 /111 /1046, p. 4.

66 Non serd ata 1066 cando se traslade 4 praza da Independencia.

67 Faro de Vigo. 5/VIIl /1047, p. 1. Unha pormenorizada e novelada reconstrucién das vicisitudes
seguidas polo monumento en Collado (1946).

68  El Pueblo Gallego. 29 /111 /1963, p. 5.

69 Farode Vigo.30/111 /1975, p. 15.

70  El Pueblo Gallego. 30/111 /1976, p. 15. O representante vecifial de Beade pediu permiso para falar
en galego, sendo moi aplaudido pola concorrencia segundo o cronista e merecendo que o alcalde
tamén lle respondese nesa lingua.

O primeiro Concello elixido polo sufraxio popular, en 1979, cun alcalde
socialista, trouxo pequenos cambios ao aniversario. Tiflan que ver coa lin-
gua que emanaba das autoridades publicas e co recofiecemento a quen eran
os verdadeiros heroes da xornada. A festa pasaba a ser un “ofrecemento da
Corporacién Municipal ao pobo vigués que foi o que singularmente se des-
tacou naquela groriosa data da Reconquista, e sigue a pular por Vigo”.” Por
primeira vez, en 1981 o himno galego engadiuse ao espafiol e ao portugués
no repertorio da Banda Municipal. O resto permanecia: a misa solemne, as
coroas aos heroes da Porta de Gamboa e a Almeida, a Cachamuifia e ao
osario comunal e, por suposto, ao monumento da praza da Independencia.
Tamén seguen os Premios Reconquista, cada vez con mdis categorias. En
1083 a reconversion do naval irrompe na celebracién cos traballadores de
Ascén e Vulcano asubiando o himno portugués na praza de Almeida, ao
parecer sen saber que o era. Nese mesmo ano hai constancia dunha repre-
sentacidon parateatral, na praza da Constitucidén, con alegorias 4 Recon-
quista e aos seus principais actores.”” Ao ano seguinte, talvez para controlar
mellor posibles protestas, toda a parte civica é levada 4 praza da Constitu-
cion, desde 1988 tinico escenario dos actos.”? A festa de unidade en torno
ao viguismo, como se recollia na prensa,”* deu un paso mais nesa direccién
coa creacion dos galardéns aos Vigueses Distinguidos, na edicién de 1987,
entregados nas vésperas xunto coa Medalla da Cidade.”s

CONCLUSIONS

A conmemoracion da Reconquista de Vigo mestura na sia evolucién secu-
lar tradicidns realmente inventadas, como a institucién da misa solemne de
aniversario en 1810 ou a recreacién teatral en 1997, con outras que van emer-
xendo e consoliddndose con maior ou menor fortuna, como as ofrendas
florais en determinados espazos ou eventos deportivos asociados ds festas
(Hobsbawm 2002, pp. 7-8). A sta longa permanencia no tempo permitelle
irse adaptando as diferentes épocas e as stias mudanzas culturais. Unha

71 Farode Vigo. 28 /111 /1080, p. 16.
72 Faro de Vigo. 20 /111 /1983, p. 16.
73 Farode Vigo. 20 /111 /1088, p. 8.
74 Farode Vigo. 20/111 /1084, p. 17.
75 Farode Vigo. 29/111 /1087, p. 8.

tradicidén que naceu con cardcter civico-relixioso, cun marcado predominio
do segundo adxectivo, é hoxe unha lidica manifestacién civica sen apenas
pegada relixiosa. A misa solemne desapareceu da programaciéon do 28 de
marzo e a asociacién da procesiéon do Cristo coa reconquista é cada vez
mais difusa.

Unha tradicién que arrinca dun Te Deum ofrecido non sé pola recon-
quista da praza viguesa sendn tamén pola vitoria de Ponte Sampaio, aca-
bara sendo unha reivindicacién, mdis ou menos celebrada, segundo os
momentos, de orgullo vigués. Mesmo ignorando totalmente o papel xogado
polas xentes da ampla contorna nos dias de autos.

A festa pasa por momentos de bonanza, como a restauraciéon afonsina,
o franquismo ou a actualidade, e outros mdis escuros, como os posteriores
ao desastre de 1898. Sendo certo que sempre se celebraba a misa solemne na
data histdrica, o Concello foi afastando a festividade para xufio e logo para
agosto. O primeiro centenario supuxo o deslindamento da conmemoracién.
Marzo volve ser central no recordo da xesta e agosto vai derivando cara a
unha festa patronal.

Os grandes mantedores do aniversario van cambiando. O Concello
é actor unico ata a Restauracién, cando a sociedade civil cobra relevan-
cia coas diferentes entidades recreativas. Co gallo do primeiro centenario
xorde unha parceria publico-privada a través da Asociacién Popular de
Vigo. O retraemento do Concello republicano vai deixar nas mans do Cen-
tro de Hijos de Vigo toda a organizaciéon do 28 de marzo, feito que se vai
prolongar ao longo da ditadura franquista. Na etapa actual, é a Asociacion
Vecifial e Cultural do Casco Vello de Vigo quen rexe a conmemoracion. A
procesiéon do Cristo, desligada do Concello, depende en exclusiva das auto-
ridades eclesidsticas e das confrarias relixiosas.

A fortuna dos protagonistas tamén ¢é caprichosa. A primeira estatua
erixida para exaltar a reconquista ten como heroina a cidade que reclama
para si o triunfo. Non tivo ventura. Nunca foi un lugar de memoria que
honrar. A lapida do primeiro centenario, con moita mellor sorte, tamén é
comunal. Porén, a estatua acordada naquela mesma data enxalza a Mori-
llo, quen xa tifia rida propia. Un Cachamuina, relativamente secundario no
recordo, brilla luminoso co rexionalismo conservador que o consagra como
referente. Un Vazquez Varela, anénimo ata o centenario, convértese en
lider da reconquista na recreacién teatral grazas a canonizacién do relato
oficial do Concello de 1853.

